
                               Զբոսաշրջություն 

Հասմիկ ՍԱՅԱԴՅԱՆ  

Երևանի պետական համալսարան, սերվիսի ամբիոն 

ԶԲՈՍԱՇՐՋԱՅԻՆ ԻՄԻՋԻ 
ՁԵՎԱՎՈՐՄԱՆ     ԽՆԴԻՐՆԵՐԸ ՀՀ-ՈՒՄ 

Զբոսաշրջության ինտենսիվ զարգացման պայմաններում  
արդիական է դառնում տարածաշրջանի գրավչությունը որպես 
զբոսաշրջային դեստինացիա:  Տարածաշրջանի  դրական իմիջը 
հանդիսանում է զբոսաշրջային դեստինացիայի գրավչության 
արդյունավետ  գործիքներից մեկը: Դրա հետ կապված՝  
բազմաթիվ երկրներ դրական իմիջի ձևավորման և պահպանման 
համար ծախսում են մեծ գումարներ: 
Հոդվածում ներկայացվում են ՀՀ-ի զբոսաշրջային դրական իմիջի 
ձևավորման խնդիրները: Առանձնացված են հիմնական 
իմիջաստեղծ գործոնները, որոնք ազդում են երկրի թե դրական, 
թե բացասական իմիջի ձևավորման վրա: Առաջարկված են 
միջոցառումներ, որոնք  կբարձրացնեն  երկրի զբոսաշրջային 
գրավչությունը  և կստեղծեն հեռանկարներ ՀՀ զբոսաշրջային 
իմիջի կատարելագործման համար: 
 
Բանալի բառեր՝ իմիջ, զբոսաշրջություն, տարածքի բրենդինգ, 
տարածաշրջանի մարքեթինգ, իմիջաստեղծ գործոններ, 
թիրախային շուկա 

А.САЯДЯН  
ВОПРОСЫ ФОРМИРОВАНИЯ   ТУРИСТСКОГО 

ИМИДЖА В РА 
В условиях интенсивного развития туризма особенно 
актуальным становится повышение привлекательности 
региона в качестве туристской дестинации. Благоприятный 
имидж территории является одним из самых эффективных 
инструментов повышения туристской привлекательности 
региона, в связи с чем многие страны тратят значительные 
средства на создание и поддержание положительного 
имиджа.  В статье рассматриваются вопросы формирования 
положительного имиджа РА.  Выделены основные 
имиджеобразующие факторы, от которых зависит как 
положительный, так и отрицательный образ страны. На 
основе выявленных факторов, предложены мероприятия, 
способствующие повышению туристского привлекательного 
имиджа. Намечены перспективы улучшения туристского 

имиджа РА, такие как разработка программ маркетинговых 
мероприятий для узнаваемых брендов. 

Ключевые слова; имидж, туризм, брендинг территорий, 
региональный маркетинг, имиджеобразующие факторы, 
целевой рынок 

                       A.SAYADYAN 
ISSUES OF FORMING A TOURIST IMAGE IN THE RA 

In conditions of intensive tourism development, increasing the 
attractiveness of the region as a tourist destination becomes 
especially relevant. A favorable image of the territory is one of the 
most effective tools to increase the tourist attractiveness of the 
region, in connection with which many countries spend significant 
funds on creating and maintaining a positive image. The article 
discusses the formation of a positive image of the Republic of 
Armenia. The main image-forming factors on which both the 
positive and negative image of the country depend on are 
highlighted. Based on the identified factors, measures are proposed 
that contribute to increasing the tourist attractive image. The 
prospects for improving the tourist image of the Republic of 
Armenia, such as the development of marketing programs for 
recognized brands, were outlined. 

Key words: image, tourism, area branding, regional marketing, 
image – forming factors, target market 

 
Երկրի դրական իմիջի ձևավորումը հանդիսանում է գրավչության բարձրացման 

հիմնական գործոններից մեկը։ Զբոսաշրջությունը Հայաստանի տնտեսության 
զարգացման գերակա ուղղություններից մեկն է: Այս ոլորտում իմիջ ձևավորող 
գործընթացների իրականացումը դիտարկվում է ոչ թե դրական հավելում, այլ 
անհրաժեշտություն։ Հետևաբար, կարելի է հաստատել, որ իմիջաստեղծ գործոնների 
ուսումնասիրումը, նրանց բացասական և դրական ազդեցությունների 
բացահայտումը և վերհանումը հնարավորություն են տալիս առավել հստակ սահ-
մանել տարածքի իմիջը, հասկանալ նրա թույլ կողմերը, փորձել դրական գործոնների 
և զարգացմանը խթանող քայլերի իրագործման միջոցով հասնել ցանկալի 
արդյունքների։   

Երկրի իմիջը ձևավորվում է վարչական համակարգի, ԶԼՄ- ների, հասա-
րակության տարբեր ոլորտների ականավոր գործիչների, ինչպես նաև տարածքի 
բնակչության, նաև զբոսաշրջիկների կողմից: Երկրի իմիջը ձևավորող հիմնական 
գործոնները բաժանում են երկու խմբի՝ կայուն և հարաշարժ (դինամիկ) [ 3] : 

 Առաջին խմբի մեջ են ներառվում բնական ռեսուրսները, աշխարհագրական 
դիրքը, տարածքի մակերեսը, պատմական և մշակութային ժառանգությունը: Սրանք 
հիմնականում երկրի իմիջին բնորոշ հատկանիշներն են, որոնք նշանակալի դեր են 
կատարում դրական իմիջի ձևավորման գործում: 

 Երկրորդ խմբում ընդգրկված սոցիոլոգիական և ինստիտուցիոնալ գործոնները 
ենթադրում են հասարակության մեջ սոցիալ-հոգեբանական տրամադրությունները, 
բարոյական արժեքների դերը, տնտեսության զարգացման մակարդակը, ներդրու-
մային գրավչությունը, իրավական դաշտը, պետական կառավարման 
մեխանիզմները: 

Երկրի-տարածքի զբոսաշրջային իմիջը «էմոցիոնալ և ռացիոնալ պատկերա-
ցումների ամբողջությունն է, որոնք բխում են երկրի բնութագրիչներից, սեփական 
փորձից և մարդկանց կարծիքներից, որոնք ազդում են որոշակի պատկերի 
ստեղծման  վրա»։ [ 2 ] 

Տարածքի բրենդը ձևավորվում է տարածքի դրական իմիջի հիման վրա և 
հանդիսանում է տարածքի մրցակցային առավելությունների կարևորագույն գործոն: 
Տարածքի բրենդը կայուն արժեքների ամբողջությունն է, որն արտացոլում է 
տարածքի, երկրի անկրկնելի, յուրօրինակ բնութագրիչները, որոնք ստացել են հա-
սարակական ճանաչում և ունեն կայուն պահանջարկ։ Տարածքային դիրքավորման 
նպատակն է ընդգծել տարածքի առանցքային բնութագրիչները, այլ կերպ ասած՝ 
բացահայտել տարածքը տարբերող հիմնական արժեքներն ու առաջնահերթու-
թյունները: 

Տարածքի կերպարի փոփոխությունը տեղի է ունենում իմիջային քաղաքականու-
թյան արդյունքում, որը դրսևորվում է տարածքային պլանավորմամբ և կենսագոր-
ծունեության տարբեր ոլորտների քարոզչությամբ, ծառայությունների որակի և 
արտադրանքի բարելավմամբ, ավանդույթներով, այլ տարածքների և երկրների հետ 
համագործակցությամբ։ Իմիջային քաղաքականությունը տարածաշրջանի 
մարքեթինգի բաղկացուցիչ մասն է կազմում։ 

Տարածքային մարքեթինգը տարբեր գործընկերների և թիրախային խմբերի հետ 
տարածքային կառավարման անմիջական կապերը պլանավորելու, համակարգելու և 
վերահսկելու գործընթացն է։ Այս դեպքում տվյալ տարածքը դիտարկվում է որպես 
«ապրանք», որն առաջարկվում է «թիրախային խմբերին»։ 

Տարածաշրջանի մրցունակությունը կախված է «բրենդավորված» լինելու 
մակարդակից, ընդհանուր առմամբ այն շուկայական տնտեսության ակտիվ 
կատեգորիաներից մեկն է [ 1] ։ 

Տարածքի բրենդինգի հիմնական նպատակը ինֆորմացիոն հարթակներում 
տարածաշրջանի ներկայացվածությունն ապահովելն է, ճանաչելիությունը 
բարձրացնելը, տվյալ տարածաշրջանը ավելի ազդեցիկ դարձնելը, ինչպես նաև 
հավելյալ ֆինանսական ռեսուրսների ներգրավումը ։ 

Այսպիսով, զբոսաշրջային իմիջը նման է երկրի ընդհանուր իմիջին և 
մշակման ընթացքում անցնում է հետևյալ փուլերը [ 4 ] . 

Գծ. 1 ․ Տարածքի զբոսաշրջային իմիջի ձևավորման փուլերը 

 
Դիտարկենք զբոսաշրջիկների համար տարածքին բնորոշ գրավչության 

առանձնահատկությունները  և գործոնները՝  հաշվի առնելով հասարակության 
հստակ խմբերը: Զբոսաշրջության զարգացումը կարևոր դեր է խաղում ՀՀ 
տնտեսական և սոցիալական խնդիրների լուծման, բյուջեի էական եկամուտների 
ապահովման, փոքր և միջին բիզնեսի հաջող ընթացքի, այդ ոլորտում աշխատող 
քաղաքացիների եկամուտների ապահովման մեջ: Միևնույն ժամանակ, 
զբոսաշրջությունը ազդեցություն ունի ՀՀ մշակութային ներուժի պահպանման և 
զարգացման վրա` հանգեցնելով տարբեր երկրների և ժողովուրդների միջև 
հարաբերությունների ներդաշնակեցմանը: 

տարածքի` որպես զբոսաշրջության օբյեկտի առանձնա-
հատկությունների և  առավելությունների բացահայտում 

 

Տարածքային - պետական սուբյեկտի նկատմամբ 
հասարակական խմբերի ակնկալիքների բացահայտում 

Տարածքի' որպես զբոսաշրջության 
օբյեկտի իմիջի ներկայացում հասարակության թիրախային խմ-

բերին՝ տարածքի 
իրական բնութագրիչների միջոցով 

 

կապի առաջնային ուղիների որոշում, որի միջոցով 
տեղեկատվությունը կփոխանցվի հասարակության տարբեր 

խմբերին 

տարբեր սուբյեկտների շահերի հաշվառմամբ հա-
մապատասխան ծրագրի և միջոցառումների մշակումն ու 

իրականացումը 

արդյունավետության վերլուծություն 

Գծ.  2․ Զբոսաշրջային իմիջի վրա ազդող գործոնները [ 4 ] 

 Այսպիսով, կարող ենք ասել որ ՀՀ զբոսաշրջային իմիջը պետք է ընդհանրական 
լինի, սակայն պետք է նաև հաշվի առնել նրա սուբյեկտիվ ընկալումը և թիրախային 
շուկաներում ներկայացման միջոցների ընտրությունը: 

 

Աղյուսակ 3․ ՀՀ զբոսաշրջային իմիջի ձևավորման վրա ազդող գործոնները։ 

 

Գործոն Ազդեցություն 

Աշխարհագր
ական դիրք 

ՀՀ աշխարհագրական դիրքը 
շատ ուրույն է․ այն գտնվում է 
հարավը հյուսիսին և 
արևելքը արևմուտքին կապող 
ուղիների 
խաչմերուկում։ 

ՀՀ-ն գտնվում է ալպ-հիմալա-
յան գեոսինկլինալային գո-
տում, սեյսմիկ շրջանում, այդ 
իսկ պատճառով բնական 
աղետների հավանա-
կանությունը մեծ է։ 

Ռելիեֆ ՀՀ ռելիեֆը լեռնային է և շատ 
բազմազան, այստեղ արտա-
հայտված են վերընթաց 
գոտիականության բոլոր 
գոտիները, որոնք նպաստում 
են բազմազանության 
առաջացմանը 

Լեռնային ռելիեֆը հարմար է 
ոչ բոլոր զբոսաշրջիկներին։ 
Նրանք, ովքեր ունեն խնդիր-
ներ սրտանոթային ճնշման 
տատանումների հետ, ադապ-
տացվելը բարձր լեռնային 
շրջաններում          կարող է 
խնդիրներ առաջացնել։ 

Կլիմա ՀՀ կլիմայաստեղծ գործոն-
ները բազմազան են։ Այստեղ 
արտահայտված են տարվա 
բոլոր չորս եղանակներն էլ, 
առկա է ակնհայտ վերընթաց 
գոտիականություն, որը 
ձևավորում է տարբեր 
լանդշաֆտային գոտիներ։ 

Անցումային եղանակները 
արտահայտվում են կարճ 
ժամկետով, սովորաբար մեկ, 
երկու ամսով։ Սեզոնայ-
նություն։ Կլիման կենտրոնա-
կան, հարավային շրջան-
ներում բավականին չոր է։ 
Պետք է նաև հիշել արևի 
բացասական ազդեցությունից 
ճիշտ պաշտպանվելու մասին։ 

Պատմու-
թյուն 

Հայաստանը ունի բազմադարյա հարուստ պատմություն։ Այն 
համարվում է աշխարհի հնագույն քաղաքակրթության 
օրրաններից մեկը։ Պատմության մեջ Հայաստանի ունեցած 
դերն ու նշանակությունը նպաստում են զբոսաշջիկների 
այցին մեր երկիր: 

Մշակույթ/ար
վեստ 

Հարուստ պատմությամբ պայմանավորված բազմակողմանի 
զարգացած մշակութային և արվեստի օբյեկտները, 
մշակութային բազմադարյա փորձը նպաստում են 
զբոսաշրջության զարգացմանը և իմիջի ձևավորմանը։ 

Տնտես- 
աշխարհագր
ական դիրքը 

Հայաստանը գտնվում է 
հարավը   հյուսիսին   և 
արևելքը արևմուտքին կապող  
Խաչմերուկի կենտրոնական 
հատվածում, այսինքն՝ 
խաչմերուկում։   

Երկու կողմից  գտնվում 
է  շրջափակման մեջ 
թշնամու կողմից։ 

Տնտեսու-
թյուն 

Զբոսաշրջության զարգաց-
մանը ուղղված տնտեսական 
միջոցառումներ, զբոսա- 
շրջության տնտեսության 
գերակա ճյուղի հաստատում 

Ֆինանսական ներդրումների 
սակավություն։ 

Քաղաքական 
դաշտ 

Քաղաքական առաջնորդի 
սիրված լինելը և դրական 
իմիջը, պետության կողմից 
ճիշտ զբոսաշրջային իմիջ 
ստեղծող 
քաղաքականության մշակում 

Քաղաքական դաշտի 
անկայունությունը։ 

Սպասարկ-
ման ոլորտը 

Սպասարկման  ոլորտը զար-
գանում է, և նրա զարգացման 
հիմքում ընկած են 
իրականացվող պետական 
քաղաքական ծրագրեր։ 

Գտնվում է դեռևս 
զարգացվածության միջին 
մակարդակում, կան 
բազմազան խնդիրներ։ 

Սոցիալա-
կան ոլորտ 

Սոցիալական մակարդակի 
զարգացման ծրագրերի իրա-
կանացում, որոնք նպաստում 
են սահմանամերձ շրջան-
ների, գյուղերի զարգացմանը, 
սոցիալական մակարդակի 
բարձրացմանը 

Սոցիալական մեծ բևեռացում, 
սոցիալական շերտերի 
հստակ 
սահմանազատումների 
առկայություն 

Էկոլոգիա-
կան դաշտ 

Հայաստանում էկոլոգիական միջավայրը գտնվում է բարձր 
դիրքերում, որը պայմանավորված է տնտեսության  ծանր       
արդյունաբերական       ոլորտի      թույլ զարգացվածությամբ,      
էկոլոգիական    հիմնախնդիրներից առաջնայինը 
քաղցրահամ ջրի պահպանությունն ու շինարարական աղբի, 
թափոնների ճիշտ օգտագործումը և վերացումն են։ 

Ջրագրու-
թյուն 

Հայաստանը ունի աշխարհի ամենակարևոր ռեսուրսներից 
մեկը՝ քաղցրահամ ջուրը։ Կան նաև հանքային, բուժական 
ջրեր, որոնք օգտագործվում են աղեստամոքսային 
համակարգի վերականգնման և բուժման համար։ Այստեղ է 
գտնվում նաև աշխարհի մեծ քաղցրահամ լճերից մեկը։ 

Զբոսաշրջու-
թյանն 
ուղղված 
քաղաքական
ություն 

Զբոսաշրջությունը տնտեսության
 առաջատար ուղղություններից է։  
Իրականացվում են միջոցառումներ ոլորտի զարգացման և 
նրա իմիջի բարձրացման ուղղությամբ։ 

Մարքեթինգ
ային քայլեր 

Տարբեր մեդիա հարթակների 
ակտիվություն, ցուցահան-
դեսներին մասնակցություն, 
նոր շուկաների գրավում 

Ոչ կանոնավոր 
գործողություններ, ոլորտում 
որակյալ մասնագետների  
պակաս 

Մեդիա 
հարթակ 

Հայաստանում ակտիվացել է 
մեդիա դաշտը, և այն 
շարունակվում է համալրվել 
ինֆորմացիայով։  

Մեդիա դաշտի թիրախա- 
վորման խնդիրներ 

Աշխատանք
ային 
ռեսուրսներ 

Աշխատանքային 
ռեսուրսների  առկայություն 

Մասնագիտական 
հմտությունների թույլ 

բազա, սպասարկման
 ոլորտի համա-
պատասխան աշխա- 
տանքային ռեսուրսների 
վերապատրաստման 
խնդիրներ 

Հյուրընկալու
թյուն 

Հայաստանը առանձնանում է իր հյուրընկալությամբ և 
զբոսաշրջիկների նկատմամբ բարիդրացիական 
հարաբերություններով։ 

Մենթալի-
տետ, 
ազգային 
արժեքներ 

Յուրօրինակ, անկրկնելի ազգային արժեքներ, 
ավանդույթներ, 
սովորույթներ, բարքեր, որոնք արտահայտում են հայ ազգի 
կերպարը և գրավում բազմաթիվ զբոսաշրջիկների 

Ֆինանսա-
կան 
ներդրումներ 

Ֆինանսական ներդրումների անհրաժեշտություն 

 
Իմիջի ձևավորման հիմքում ընկած է թիրախային շուկայի ընտրությունը: 

Հայաստանը՝ որպես զբոսաշրջային երկիր, միջազգային շուկայում ներկայացվելու 
համար պետք է մշակի իր յուրահատուկ իմիջը, որը կլինի համալիրային և 
կարտահայտի տարբեր թիրախային շուկաների նախասիրությունները [5 ] ։ 

Զբոսաշրջային իմիջի ձևավորման խոչընդոտներ կարող են լինել 
տեղեկատվության պակասը, տարածքային կազմակերպման հստակ դիրքերի 
բացակայությունը երկրի ներսում և միջազգային տեղեկատվական հարթակում, 
ենթակառուցվածքային խնդիրները:  

Իմիջի ձևավորման նպատակով տեղեկատվության տարածումն իրականացվում 
է հատուկ ուղիների միջոցով, որոնք պետք է մանրամասն մշակվեն։ Այսպես օրինակ 
համացանցում երկրի մասին տեղեկատվությունը կարող է ներկայացվել տարբեր 
հարթակներով, որոնք երբեմն առաջացնում են հակասություններ պոտենցիալ 
զբոսաշրջիկների մոտ, այդ իսկ պատճառով հարկ է կառավարել տեղեկատվության  
մուտքի գործընթացը՝ բացասական ազդեցությունից խուսափելու նպատակով։ 

Հայաստանը միջազգային լրատվամիջոցների մշակութային ու ճանաչողական 
հրապարակումներով ներկայանում է որպես հնադարյա քաղաքակրթություն 
ունեցող երկիր՝ հնագույն ճարտարապետական կոթողներով ու գեղատեսիլ 

վայրերով, որտեղ պահպանվել են յուրահատուկ ավանդույթները։ Հայ ժողովուրդը 
բնութագրվում է որպես հյուրընկալ, իսկ երկրի մթնոլորտը՝ ջերմ։  

Առկա զբոսաշրջային իմիջը հեղհեղուկ է, կոնկրետացում չունի․ դա 
պայմանավորված է ոլորտում առկա խնդիրներով, ինչպես նաև ընդհանուր 
տնտեսական և քաղաքական իրավիճակի անկայունությամբ:  

Աղյուսակ 4.  ՀՀ իմիջի վրա ազդող դրական և բացասական  
գործոնները 

+ - 
Բնական ռեսուրսներ Տարածքային խնդիրներ  
Պատմամշակույթային արժեքներ Տնտեսություն 

Կլիմայական 
առանձնահատկություններ 

Քաղաքական դաշտ 

Խոհանոց, մաքուր սնունդ Ֆինանսների սղություն 
Հյուրընկալություն Ենթակառուցվածքներ  
Ավանդույթներ, մշակույթ Սեզոնայնություն 

 
Բացասական գործոնների ազդեցությունը չեզոքացնելու համար պետք է 

առավելագույնս ներկայացնել դրական գործոնները։ Այսպես, օրինակ, հարկ է 
առանձնացնել այն հիմնական գործիքները, որոնց միջոցով պետք է իրականացվի 
իմիջի կատարելագործումը։ 
1) Միջոցառումների կազմակերպում –  կարող են ընդգրկվել ինչպես ուղղակիորեն 
զբոսաշրջային ոլորտի հետ կապված, նրա զարգացմանը նպաստող 
միջոցառումները, օրինակ՝ փառատոնները, զբոսաշրջային էքսպոները, այնպես էլ 
ուղղակիորեն զբոսաշրջության հետ կապ չունեցող միջոցառումները, օրինակ՝ 
սպորտային հանդիպումներ, բիզնես կոնֆերանսներ և այլն։  
2) Գովազդային արշավների իրականացում – արտասահմանյան զբոսաշրջային 
մեդիա և ոչ զբոսաշրջային մեդիա աշխատակից լրագրողների կամ բլոգերների 
այցելությունների կազմակերպում ճանաչողական նպատակով։ Նրանք 
կծանոթանան մեր երկրի արժեքներին, պատմությանը, խոհանոցի 
առանձնահատկություններին և կներկայացնեն իրենց կայքերում, կնկարահանեն 
կարճ տեսահոլովակներ և կտեղադրեն  իրենց սոցիալական ցանցերում՝ 
ապահովելով ճանաչելիության մեծացումը, ինֆորմացիայի տարածումը և նոր 
շուկաների ներգրավումը ։ 
3) Հայաստանի մասին ճանաչողական, պատմողական կարճ հոլովակների 
ստեղծում:  Սա գովազդի այն ձևաչափն է, որն այսօր Հայաստանում դեռ զարգացած 
չէ:  
4) Հայաստանի մասին տեղեկությունների ավելացում միջազագային մեդիայում – 
կարող են լինել ինչպես զբոսաշրջային մամուլ, այնպես էլ ոչ զբոսաշրջային, ինչպիսիք 
են, օրինակ, CNN, BBC, որոնք ունեն զբոսաշրջությանը վերաբերող բաժին:  
5) Զբոսաշրջային իմիջի զարգացման գործում Սփյուռքի ներգրավվածության 
բարձրացում – միջոցառումների իրականացում արտերկրում բնակվող հայերի 
միջոցով, որը կնպաստի Հայաստանի ճանաչելիության բարձրացմանը առավել լայն 
շերտերում, իսկ տվյալ երկրի տեղաբնիկների մոտ կբարձրանա հետաքրքրությունը 

Հայաստանի նկատմամբ։ 
6) Սոցիալական միջոցառումների իրականացում, ինչպես նաև կամավորական 
աշխատանքներ, որոնք ուղղված կլինեն այլազգի կամավորների ներգրավմանը,  
որոնք կիրականացվեն սահմանամերձ գյուղերում և քաղաքներում։ Դրանք 
կնպաստեն տեղաբնիկների սոցիալական, կրթական մակարդակի, կյանքի որակի 
բարձրացմանը և հետագայում հնարավորություն կունենան դառնալու 
զբոսաշրջային դեստինացիա։ 
7) Ուսանողական ծրագրերի իրականացում -  կնպաստի ուսանողների հոսքին 
Հայաստան և կբերի ճանաչում երկրին։ 
8) Նոր ավիափոխադրողների  մուտք երկիր, որը կնպաստի ավիափոխադրողների 
թվի աճի ավելացմանը, կձևավորի մրցակցություն, արդյունքում  էլ կնպաստի գների 
իջեցմանը։ 
Այսպիսով, թվարկված գործիքների միջոցով անհրաժեշտ է կարատելագործել 
Հայաստանի իմիջը, նպաստել իմիջի հեղհեղուկ բնույթի վերացմանը, բարձրացնել 
նրա դիրքը համաշխարհային զբոսաշրջային շուկայում։ 

